
Museoan, 'Emakume ekintzaileak
sagardogintzan' erakusketa ostiralean

Erakusketa berri bat. / GALILEA

Iluntzeko 19:00etan inauguratu eta maiatzaren 31 bitartean
egongo da Interpretazio Zentroan

Igartubeiti Baserri Museoak, Emakumearen Egunaren harira,
'Emakume ekintzaileak sagardogintzan' aldi baterako erakusketa
zabalduko du ostiralean, maiatzaren 31 arte. Sagardoetxeako
Dokumentazio Zentroan burututako ikerketa lan baten emaitza den
erakusketa honek sagardoa lotura duten XVI eta XVIII mendeetako
lau emakumeren bizitza jasotzen du: ausartak, azkarrak,
bidegabekerien aurrean kikiltzen ez zirenak. Halakoak ziren Maria
Labayen, Maria de Echevarria, Ana de Beroiz eta Fagola eta Maria
Josefa de Orobio. Ekintzaileak ere izan ziren eta sagardoa izan zuten
ogibidearen eta bizimoduaren oinarri.

Artxiboetan eskuratutako informazioa osatzeko, Jokin Mitxelena
ilustratzaileak lau emakumezko hauek irudikatu dituen marrazkiak
egin ditu lortutako informazioa eta Ane Albisuren aholkularitzaz

M.G.
ezkio.

garaian garaiko janzteko moduak oinarri hartuz eta orain arte
ezezagunak ziren emakumezko hauei aurpegia jarri die ilustrazio
ezberdinen bidez. Honetaz gain, Ahotsak proiektuak bildutako
sagardoaren kulturaren inguruko bizipenak kontatzen dituzten
adineko 28 emakumeei egindako testigantzak bildu eta proiektatuko
dira, azken mendean emakumeak sagardoarekin izandako
harremana ezagutzera emateko.

Inaugurazioa arratsaldeko 19:00etan izango da, Interpretazio
Zentroan, eta honekin batera Lourdes Odriozolak bisita gidatua
eskainiko du.

